
Norazlina Abd Jalil

From: Mohd Amerul Shafiz Bin Hasbullah <amerul@uum.edu.my>
Sent: Tuesday, 12 May, 2020 1:12 PM
To: norazlinaabdjalil@gmail.com
Subject: Fw: UUM Prihatin: Frontliners Tidak Dilupakan

Daripada: UUM CORPORATE COMM. 
Dihantar: 24 April 2020 13:44 
Kepada: UUM - All Staff; UUM - All Students 
Subjek: UUM Prihatin: Frontliners Tidak Dilupakan  
  

  
  
24 APRIL 2020 / 1 RAMADAN 1441H 
============================== 
  
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
                                                                                           
Oleh: Nordiana Shafiee 
Gambar oleh: Shamsaimi Ezil dan Muhammad Shamsul Shafie 
  
UUM PRIHATIN: FRONTLINERS TIDAK DILUPAKAN 

 



2

UUM ONLINE: Alor Setar - Tidak menghiraukan cuaca panas atau hujan, petugas barisan hadapan terus 
menjalankan tanggungjawab bagi memastikan rakyat di negeri ini dalam keadaan selamat ketika kerajaan 
berusaha memutuskan rantaian Covid-19. 
  
Sebagai penghargaan kepada mereka yang bekerja 24 jam sejak Perintah Kawalan Pergerakan (PKP) ini, 
Universiti Utara Malaysia (UUM) telah turun padang menghulurkan bantuan Covid-19 berupa penutup 
muka dan hidung (mask), cecair basmi kuman (hand sanitizer) dan makanan kepada anggota polis dan 
tentera yang terlibat. 
  
Penyerahan pek bantuan itu disempurnakan Naib Canselor, Prof. Dato’ Dr. Ahmad Bashawir Abdul Ghani 
yang menyantuni frontliners tersebut di tempat sekatan jalan raya berhampiran Plaza Tol Alor Setar Utara, 
baru-baru ini. 
  
Selain itu, pengurusan universiti yang disertai Timbalan Naib Canselor (Hal Ehwal Pelajar dan Alumni), 
Prof. Madya Dr. Hendrik Lamsali dan Pendaftar, Baharudin Yaacob turut menyerahkan bantuan tersebut 
kepada petugas di sekatan jalan raya berhampiran Plaza Tol Alor Setar Selatan, Plaza Tol Hutan 
Kampung dan Istana Anak Bukit. 

Turut serta, Pengarah Pusat Inovasi dan Pengkomersilan (ICC), Prof. Dr. Razamin Ramli dan Pengarah 
UUM Corporate Communication, Rasidah Rodzi. 

